Тэма: СМІ ў грамадcтве
МЭТЫ: навучыць крытычнаму погляду на СМІ, на ролю СМІ ў грамадзтве і іх адказнасці перад карыстальнікамі інфармацыяй, навучыць навыкам SWOT аналіза 

Матэрыялы: фліпчарты, аркушы паперы, каляровыя фламастэры, блокі клейкай паперы для нататак,  прылады для малявання.
Методыка і тэхніка працы:
“Драма” – гэта методыка, якая дазваляе вучыць на падставе досведу і перажыванняў, менавіта таму яна з’яўляецца самай вядомай методыкай актывізацыі ўдзельнікаў на трэнінгах. Яна спалучае перадачу зместу навучальнай праграмы з перажываннем і досведам, і з’яўляецца міждысцыплінарным падыходам. Пры гэтым трэба памятаць, што падчас такога трэнінгу не выкарыстоўваецца сцэнар, характэрны для методыкі сімуляцыі. З дапамогай “драмы” ўдзельнікі паводзяць сябе так, як яны адчуваюць, яны самі вызначаюць накірунак. Менавіта таму “драма” мае характар адкрытага дзеяння неабмежаванага рамкамі сцэнару. Больш таго, класічная “драма” мае ўсеагульны характар, гэта значыць, што ўсе ўдзельнікі граюць розныя ролі. Кожны дзейнічае на сваім ўзроўні, тут няма падзелу на актораў і гледачоў. Найбольш распаўсюджаныя тэхнікі “драмы”: імправізацыя адкрытага альбо закрытага характару, пантаніма, разбярства, стоп-кадр, а таксама дыялогі (размова, інтэрв’ю), “кажух” эксперта. У падрыхтаваным сцэнары гэтая методыка будзе прыстасавана да патрэбаў заняткаў.
Мэтаплан – гэта тэхніка, якая выкарыстоўваецца, каб навучыць вырашаць праблемы, крытычна думаць, аналізаваць факты, а таксама фармуляваць погляды і ацэнкі. Яна выкарыстоўваецца пры абмеркаванні складаных і праблемных сытуацый. Дадаткова дазваляе рабіць высновы. Пракладны мэтаплан адбываецца паэтапна. Спачатку вядучы дзеліць удзельнікаў на групы, прадстаўляе ім праблему і вызначае час на працу. Удзельнікі адказваюць на пытанні (могуць гэта зрабіць наступным чынам: пісаць на паперы для нататкаў і прыклейваць яе ў вызначаных месцах), далей аналізуюць дадзеныя адказы і робяць высновы. Мэтаплан можна выкарыстаць на падставе схемы, а таксама сцэнару заняткаў.
Працэс трэнінгу:

1. Вядучы пачынае з кароткага ўступу на тэму СМІ ў Беларусі. Тлумачыць паняцце СМІ і адзначае яго значэнне.
Сродкі масавай інфармацыі, інакш кажучы, сродкі масавага інфармавання і прапаганды. Да іх адносяць як візуальныя і гукавыя тэхнічныя сродкі, пры дапамозе якіх можна перадаваць інфармацыю ў глабальным, нацыанальным і рэгіанальным маштабе, так і органы, якія займаюцца распаўсюдам інфармацыі ў вялікіх памерах. СМІ – гэта, перад усім, прэса, радыё, тэлебачанне ды Інтэрнэт.

2. У другой часцы трэнінгу ўдзельнікі дзеляцца на групы (найлепшы варыянт - групы па чатары чалавекі), пасля чаго вядоўца расказвае ім іх задачу.
Кожная група будзе граць ролю рэдакцыі асобнай мясцовай газеты, якая будзе займацца адборам матэрыалаў на першую старонку газеты. Сярод розных матэрыялаў неабходна выбраць 4 артыкулы, якія будуць размешчаны на першай старонцы. Асноўны паказчык адбору не столькі змест, колькі тэма, якой прысвечаны артыкул. На выканане гэтай задачы адводзіцца 15 хвілін.  Калі ласка, азнаёмцеся з дапаможным матэрыялам №1, калі нешта незразумела – задавайце пытанні. 
Кожная група атрымлівае дапаможны матэрыал №1, аркушы паперы, маркеры і прылады для  малявання.
Пасля заканчэння працы вядучы просіць кожную групу паказаць праект іх першай старонкі і патлумачыць прычыны выбару тэмаў. Падчас прэзентацыі вядучы ацэньвае папулярнасць розных тэмаў пры дапамозе дапаможнага матэрыалу №2, а потым інфармуе пра гэта ўдзельнікаў. Ён паказвае 4 найбольш папулярныя тэмы. Потым задае пытанне ўдзельнікам, якое піша на дошчы альбо фліпчарце: Чаму менавіта гэтыя тэмы карысталіся папулярнасцю ў рэдакцыях газет? Адказы запісваюцца на дошцы альбо фліпчарце. Таксама можна (калі вядучаму хопіць часу) параўнаць папулярныя тэмы з першых старонак усіх групаў і паказаць тую, якая “найбольш адпавядае патрэбам рынку”.
3. Калі цяжка выбраць самыя важныя тэмы, вядучы апускае пытанне пра папулярнасць тэмаў і просіць кожную групы запоўніць анкету - дапаможны матэрыял №3. Паведамляе ўсім, што гэта методыка мэтаплану. На выкананне гэтай задачы адводзіцца 15 хвілін. Пасля заканчэння працы вядучы просіць кожную групу прэзентаваць вынікі іх працы і робіць высновы. 
На гэтым этапе вядучы задае па чарзе пытанні з дапаможнага матэрыалу №3 і просіць прадстаўнікоў кожнай групы даць адказы, якія запісваюцца на дошцы. Напрыканцы вядучы звяртае ўвагу на ролю СМІ ў грамадстве і падсумоўвае вынікі. 
У заключнай часцы гэтых заняткаў неабходна паказаць, што вельмі часта інфармацыя, якая мае важнае значэнне для дадзенай групы, застаецца па-за нашай увагай. Мы канцэнтруемся перад усім на пагоні за сенсацыямі. Менавіта таму вельмі важна, каб журналісты прытрымліваліся такіх правілаў, як аб’ектыўнасць, аддзяленне інфармацыі ад каментароў, свабода і адказнасць, шанаванне інтарэсаў чытачоў, павага і талерантнасць, і, безумоўна, праўда.  Больш таго, вядучы павінны назваць функцыі, якія выконваюць СМІ ў грамадстве. Гэта інфармацыйная функцыя, а таксама аналіз падзеяў, прадстаўленне іх прычын і наступстваў. Другая важная функцыя – кантрольная - гэта значыць выяўленне хібаў грамадскага жыцця і кантроль за ўладай. Вядоўца звяртае таксама ўвагу на селектыўнасць адбору інфармацыі. З аднаго боку, яна неабходная, а з іншага боку, яна можа прывесці да стварэння непраўдзівага вобразу сусвету.
4. Заключная частка можа быць праведзеная такім чынам: вядучы просіць усіх удзельнікаў трэнінгу падзяліцца на дзве групы. Па адзін бок садзяцца тыя, хто лічыць, што СМІ выконваюць інфармацыйную і кантрольную функцыю. Па другі бок тыя, хто прытрымлівацца думкі, што СМІ толькі гоняцца за сенсацыямі і імкнуцца атрымаць як мага больш прыбытку ад рэкламы. Калі ўсе рассядуцца па сваіх месцах, вядучы просіць каманды аргументаваць свае погляды адным сказам. Гэты этап можна правесці з дапамогай методыкі “спатканне без прымусу” (выказваюцца толькі па ўласным жаданні) альбо папрасіць выказацца ўсіх. На заканчэнне вядучы яшчэ раз нагадвае пра паняцце СМІ.
Сцэнар створаны на падставе фрагментаў сцэнару, размешчанага ў кнізе “Акадэмія дэмакратыі”. Еўрапейскі дом сустрэч Фонд Новы Став, Люблін, 2008, 3 раздзел сцэнар “Роля СМІ ў дэмакратыі”, аўтар Уршуля Малэк.
Дапаможны матэрыял № 1
Заданні для груп
Вы з’яўляецеся групай рэдактараў мясцовай газеты. На сённяшняй рэдакцыйнай сустрэчы вам трэба выбраць 4 тэмы для першай старонкі газеты. Паказчыкам для Вас з’яўляецца не столькі змест артыкулаў, колькі іх тэма. Вам трэба выканаць наступныя заданні:
1) Сярод ніжэй праведзеных тэмаў выбярыце 4 і адкажыце на пытанне: 
Што з'явіцца на першай старонцы? 
2) На аркушы паперы напішыце прыкладную назву газеты, а потым графічна размясціце абраныя вамі тэмы ў выглядзе прамавугольнікаў (альбо іншых фігураў) і адкажыце на пытанне: Як будуць размешчаны артыкулы?
3) Прыдумайце назвы для кожнай тэмы, адкажыце на пытанне: 
Якія загалоўкі атрымаюць 4 абраныя артыкулы?
Праект першай старонкі залежыць толькі ад вашай творчай вынаходлівасці. 
Вось спіс прыкладных тэмаў артыкулаў. Падаюцца ў алфавітным парадку:
· У выніку аварыі аўтобуса параненыя 20 спартоўцаў з мясцовай футбольнай каманды, якая з’яўляецца гонарам і візітнай карткай горада.

· Адкрыццё Дома састарэлых.

· Адкрыццё выставы твораў сучаснага мастацтва, прывезеных з Парыжа.

· Адкрыццё сучаснай гімнастычнай залі, дзе штодзённа будуць праводзіцца заняткі для дзяцей і моладзі.

· Вынікі конкурсу Міс горада.

· Закрыццё басейна.

· Падаўжэнне на адзін год будаўніцтва кальцавой дарогі.
· Прыезд у родны горад лаўрэата Нобелеўскай прэміі ў галіне мэдыцыны.

· Прыезд вядомага палітыка.

· Сустрэча жыхароў горада з вядомай зоркай тэлесерыялу, які штовечар глядзяць мільёны тэлегледачоў.
· Увядзенне абавязковага сартавання смецця.

Дапаможны матэрыял № 2 Ранг тэмаў
	ТЭМЫ
	ГРУПА
	АГУЛАМ

	
	1
	2
	3
	4
	5
	

	Адкрыццё Дома састарэлых.
	
	
	
	
	
	

	Адкрыццё сучаснай гімнастычнай залі, дзе штодзённа будуць праходзіць заняткі для дзяцей і моладзі.
	
	
	
	
	
	

	Адкрыццё выставы твораў сучаснага мастацтва, прывезеных з Парыжа.
	
	
	
	
	
	

	Прыезд у родны горад лаўрэата Нобелеўскай прэміі ў галіне мэдыцыны.
	
	
	
	
	
	

	Прыезд вядомага палітыка.
	
	
	
	
	
	

	Сустрэча жыхароў горада з вядомай зоркай тэлесерыалу, які штовечар глядзяць міліоны тэлегледачоў.
	
	
	
	
	
	

	Увядзенне абавязковага сартавання смецця.
	
	
	
	
	
	

	Падаўжэнне на адзін год будаўніцтва кальцавой дарогі.
	
	
	
	
	
	

	Вынікі конкурсу Міс горада.
	
	
	
	
	
	

	У выніку аварыі аўтобуса параненыя 20 спартоўцаў з мясцовай футбольнай каманды, якая з’яўляецца гонарам і візітнай карткай горада.
	
	
	
	
	
	

	Закрыццё басейна.
	
	
	
	
	
	

	Адкрыццё Дома састарэлых.
	
	
	
	
	
	

	Адкрыццё сучаснай гімнастычнай залі, дзе штодзённа будуць праходзіць заняткі для дзяцей і моладзі.
	
	
	
	
	
	


Дапаможны матэрыял № 3
Мэтаплан 

ПРАБЛЕМА
Адбор тэмаў на першую старонку газеты

альбо 
СМІ ў ДЭМАКРАТЫІ
	Як было?

Якім чынам адбіраліся тэмы на першую старонку?

Чым кіраваліся пры выбары тэмаў?
	Як трэба?

Пра што ў першую чаргу павінны інфармаваць СМІ мясцовую супольнасць?

	
	

	Што было не так, як трэба было рабіць?

Чаму засталіся неасветленыя  некаторыя тэмы, якія маюць важнае значэнне для мясцовай супольнасці?

	

	ВЫСНОВЫ
Якую функцыю выконваюць СМІ у дэмакратычнай дзяржаве? 

Навошта СМІ пры дэмакратыі: супакойваць цікавасць карыстальнікаў і распавядаць ім пра новыя сэнсацыі?

	


